
Sutaproktam Shivavishvadhikyapramanam Tatha Shivadveshaprakaravarnanam

ஸூதப்ரோக்தம் ஶிவவிஶ்வாதி⁴க்யப்ரமாணம் ததா²
ஶிவத்³வேஷப்ரகாரவர்ணநம்

ஸூத:
ஶிவம் விஶ்வாதி⁴கம் ஸாம்ப³மநந்யஸத்³ரு’ஶம் ப்ரபு⁴ம் ।
யோऽந்யதா² மநுதே மோஹாத்ஸ ப⁴வேத்புல்கஸாத⁴ம:॥ 37॥
ஶிவத்³வேஷோऽபி விவித: ⁴ ஸ மயாத்ர நிரூப்யதே ।
ஶ்ரோதவ்யம் ஸாவதா⁴நேந ஶுத்³த⁴நிஶ்சலசேதஸா ॥ 38॥
விஷ்ண்வாதி³தே³வதாஸாம்யம் யோ வதே³தீ³ஶ்வரே ஶிவே ।
ஸ து³ர்ப⁴க:³ ஶிவத்³வேஷ்டா த்³வேஷஸ்தத்ஸாம்யதீ:⁴ ஶிவே ॥ 39॥
ஶிவேந தே³வதே³வேந ஸத்³ரு’ஶோ நாஸ்தி ஸர்வதா² ।
தஸ்மாத்³விஶ்வாதி⁴கத்வேந ஶிவ:ஸர்வஶ்ருதிஶ்ருத:॥ 40॥
யத: ஶ்ருதௌ ஶிவாந்யஸ்ய விஷ்ணோராராத⁴நம் த்³விஜா: ।
விஶ்வாதி⁴கத்வம் நைவோக்தம் ஸ்தோத்ரார்த²மபி ஸர்வதா²॥ 41॥
அதோ விஶ்வாதி⁴கோ ருத்³ர: கத²ம் விஷ்ணுஸமோ ப⁴வேத் ।
ருத்³ரோ விஶ்வாதி⁴க: ஶ்ரேஷ்டோ² தே³வோத்தம இதி ஶ்ருதே:॥ 42॥
விப்ரா விஶ்வாதி⁴கோ ருத்³ரோ யதி³ விஷ்ணுஸமஸ்ததா³ ।
ஶ்ருதிர்விஶ்வாதி⁴கோ ருத்³ரோ ஹ்யந்யேஷாம் பா³தி⁴தா ப⁴வேத் ॥ 43॥
விஷ்ணோர்விஶ்வாதி⁴க: ஸோமோ ஜநிதேதி ஶ்ருதிர்யத: ।
ததோ விஷ்ணுர்ந ஸோமேந ஜநகைந ஸமோ த்⁴ருவம் ॥ 44॥
பவநாதி³பி⁴ரப்யேநம் ந ஸோம: ஸோம உச்யதே ।
ஸோமோऽயம் பவநாதீ³நாம் ஜநிதேதி ஶ்ருதிர்யத:॥ 45॥
ஶிவம் விஶ்வாதி⁴கத்வேந ஶ்ருதிஶ்ருதமநாமயம் ।
யோ விஷ்ணுஸாம்யதாம் ப்³ரூயாத்ஸ தே³வேப்⁴யோ ப³ஹிஷ்க்ரு’த:॥ 46॥
விஶ்வாதி⁴க: ஶிவோ நேதி யோ வதே³ந்மோஹதோऽபி வா ।

ஸ நூநம் கர்மசண்டா³லோ ரௌரவாய ப்ரகல்பதே ॥ 47॥
விஶ்வாதி⁴கே மஹாருத்³ரே யோ விஷ்ணுஸமதாம் வதே³த் ।
ஸ நூநம் கர்மசண்டா³லோ ரௌரவாய ப்ரகல்பதே ॥ 48॥
விஶ்வாதி⁴கம் மஹாருத்³ரம் யோऽந்யதா² வர்ணயேத்³ப்⁴ரமாத் ।
ஸ நூநம் கர்மசண்டா³ல:கும்பீ⁴பாகாய கல்பதே ॥ 49॥
சக்ராங்கக்³ராவஸாம்யேந ஶிவலிங்க³ஸ்ய பூஜநம் ।
ஶிவத்³வேஷ:ஸுதத்³வேஷ:ஸர்வதா² நிரயப்ரத:³॥ 50॥
ஶிவலிங்க³ம் ஶிவாகாரம் சக்ராங்கப்ரஸ்தரை:ஸஹ ।
தம் நிவேஶ்ய மஹாபாபை:ஸம்யுதோ ப⁴வதி த்⁴ருவம் ॥ 51॥
அத்யுத்தமஸ்தா²நஸம்ஸ்த²ம் ஶிவலிங்க³ம் ஶிவாத்மகம் ।
பூஜநீயம் ப்ரயத்நேந த்யக்த்வாந்யாராத⁴நம் த்³விஜா:॥ 52॥
பதிவ்ரதா யதா² ப⁴க்தயா பதிமாத்ரபராயணா ।
ததா² த்³விஜை: ஶிவோ த்⁴யேய: ஶிவ: பூஜ்யோ ந ஸம்ஶய:॥ 53॥
மஹேஶ்வராதிரிக்தம் யோ ப்⁴ரமேணாராத⁴யேத³பி ।
ஸ சண்டா³ல இதி ஜ்ஞேய:ஸத்யம் ஸத்யம் ந ஸம்ஶய:॥ 54॥
விபூ⁴திதா⁴ரணம் த்யக்த்வா ய: ஶிவம் பூஜயிஷ்யதே ।
ஸ து³ர்ப⁴க:³ ஶிவத்³வேஷ்டா ஸ த்³வேஷோ நரகப்ரத:³॥ 55॥
ஸர்வகர்மப³ஹிர்பூ⁴தோ ப⁴ஸ்மதா⁴ரணவர்ஜித: ।
ப⁴ஸ்மநா ரஹிதம் கர்ம வ்ரு’தா² ப⁴வதி ஸர்வதா²॥ 56॥
விபூ⁴திதா⁴ரணம் த்யக்த்வா குர்வந்ஹேமதுலாமபி ।
தத்ப²லம் ந ஸமாப்நோதி பதிதோऽபி ப⁴விஷ்யதி ॥ 57॥
ஸந்த்⁴யாஶிவார்சநாதீ³நி கர்மாண்யேதாநி வஸ்துத: ।
வைதி³காநி ததஸ்தேஷு கர்தவ்யம் ப⁴ஸ்மதா⁴ரணம் ॥ 58॥
யதோ²பவீதரஹிதை:ஸந்த்⁴யா ந க்ரியதே த்³விஜை:॥
ததா²ஸந்த்⁴யா (பூஜா) ந கர்தவ்யா விபூ⁴திரஹிதைரபி ॥ 59॥
க³தோபவீதை:ஸந்த்⁴யாயாம் கார்ய: ப்ரதிநிதி: ⁴ க்வசித் ।
விபூ⁴திதா⁴ரணேऽப்ய(த்வ)ந்யோ நாஸ்தி ப்ரதிநிதி⁴த்⁴ருவம் ॥ 60॥

விபூ⁴திதா⁴ரணாபா⁴வே ஸந்த்⁴யாத்யாகோ³ऽபி வஸ்துத: ।
த்³விஜோ ந ப்ரச்யவத்யேவ நாதி⁴காரீ யதஸ்ததா³॥ 61॥
விபூ⁴திதா⁴ரணாபா⁴வே யதி³ஸந்த்⁴யாம் கரோதி ஸ: ।
ப்ரத்யவைத்யேவ யேநாஸௌ நாதி⁴காரீ ததா³ த்³விஜ:॥ 62॥
யதா²ऽதீ⁴தாம்ஸ்த்யஜந் வேதா³ந்ப்ரத்யவைதி த்³விஜோத்தம: ।
ப்ரத்யவைதி ந ஸந்தே³ஹ:ஸந்த்⁴யாக்ரு’த்³ப⁴ஸ்மவர்ஜித:॥ 63॥
ஸந்த்⁴யாயாம் நாதி⁴காரோऽஸ்தி மூர்சி²தாநாம் யதா² ததா² ।
விபூ⁴திரஹிதாநாம் ச ஸந்த்⁴யாயாம் நாதி⁴காரிதா ॥ 64॥
ஸம்பாத³நீயம் யத்நேந ஶ்ரௌதப⁴ஸ்ம ஸதா³ த்³விஜை: ।
ஸ்மார்தம் வா தத³பா⁴வே து லௌகிகம் வா ஸமாஹிதை:॥ 65॥
யாத்³ரு’ஶம் தாத்³ரு’ஶம் வாஸ்து பவித்ரம் ப⁴ஸ்ம ஸம்மதம் ।
தா⁴ரணீயம் ப்ரயத்நேந த்³விஜை:ஸந்த்⁴யாதி³கர்மஸு ॥ 66॥
ந ஸம்விஶந்தி பாபாநி ப⁴ஸ்மலிப்தம் நரம் ஸதா³ ।
கர்தவ்யமதியத்நேந ப்³ராஹ்மணைர்ப⁴ஸ்மதா⁴ரணம் ॥ 67॥
யத்க்ரு’தம் ப⁴ஸ்மலிப்தேந ஶ்ரீமஹாதே³வபூஜநம் ।
தத்ஸர்வாபீ⁴த³ம் தஸ்மாத்கர்தவ்யம் ப⁴ஸ்மதா⁴ரணம் ॥ 68॥
ஶிவஸ்யார்த⁴நமஸ்கார: ஶிவத்³வேஷ இதி ஶ்ருத: ।
ஸ புண்யநாஶகஸ்தஸ்மாத்தத்கர்தா பாபக்ரு’த்³ப⁴வேத் ॥ 69॥
ஸாஷ்டாங்க³ம் த³ண்ட³வத்³பூ⁴மௌ ப்ரணாமோ ப⁴க்திபூர்வகம் ।
நிரந்தரம் த்³விஜை: கார்ய: ஶாம்ப⁴வேப்⁴யஸ்ததை²வ ஹி ॥ 70॥
ஶிவஸ்யார்தே⁴நமஸ்காரோ மஹாதோ³ஷாவஹோ பு⁴வி ।
ஸ புண்யநாஶகஸ்தஸ்மாத்தத்கர்தா பாபக்ரு’த்³ப⁴வேத் ॥ 71॥
ஸாஷ்டாங்க³ம் த³ண்ட³வத்³பூ⁴மௌ ப்ரணாமோ ப⁴க்திபூர்வக: ।
கர்தவ்ய:ஶ்ரீமஹேஶாய தே³வாதீ⁴ஶாய ஸர்வதா³॥ 72॥
மஹேஶ்வரஜநத்³வேஷ: ஶிவத்³வேஷ இதி ஶ்ருத: ।
ஸ புண்யநாஶகஸ்தஸ்மாத்தத்கர்தா பாபக்ரு’த்³ப⁴வேத் ॥ 73॥
ஸ த்³வேஷ: பாபப²லத:³ பாபகர்மப்ரவர்த⁴க: ।
ஶிவப⁴க்தா: பூஜநீயா ஸ்வஶக்த்யா ஸாது⁴ஸம்மதா:॥ 74॥

shivadveShaprakAravarNanam.pdf 3



ஸூதப்ரோக்தம் ஶிவவிஶ்வாதி⁴க்யப்ரமாணம் ததா² ஶிவத்³வேஷப்ரகாரவர்ணநம்

ஹேமரௌப்யாந்நவஸ்த்ராத்³யை: ப்ரீணநீயா: ப்ரயத்நத: ।
ஶாம்ப⁴வாந்மது⁴ராலாபை: ப்ரணாமாத்³யைஶ்ச ஸந்ததம் ॥ 75॥
ய: ப்ரணீயேத்ஸ கௌ³ரீஶம் ப்ரீணயத்யேவ வஸ்துத: ।
யா க்ரு’தா ஶாம்ப⁴வே பூஜா ஸா ஶம்போ⁴ரேவ வஸ்துத:॥ 76॥
ஸாக்ஷாத³ப்⁴யர்சித: ஶம்பு: ⁴ ஶாம்ப⁴வஸ்யைவ பூஜயா ।
யத: ஶம்போ: ⁴ ப்ரியதமா: ஶாம்ப⁴வா ப⁴ஸ்மபூ⁴ஷணா:॥ 77॥
தத: கர்தவ்யமநிஶம் ஶாம்ப⁴வாப்⁴யர்சநம் முதா³ ।
ஸதா³ஶிவகதா²பி⁴ந்நகதா²ஶ்ரவணவாசநே ॥ 78॥
ஶிவத்³வேஷோ து³ரந்தோऽஸாவகோ⁴ரநரகப்ரத:³ ।
ஶ்ரோதவ்யா:ஸர்வதா³ऽநேந ஸதா³ஶிவகதா:² ஶுபா:⁴ ॥ 79॥
ததஸ்தா மோக்ஷதா:³ ஶ்ரௌதா:ஸர்வபாதகநாஶகா: ।
கீர்தநீயோ மஹாதே³வோ ஜிஹ்வயா புண்யபூதயா ॥ 80॥
மஹேஶகீர்தநம் யஸ்மாந்மஹாபாதகநாஶகம் ।
பு⁴க்திமுக்திப்ரத³ம் புண்யம் ஶிவஶ்ரவணகீர்தநம் ॥ 81॥
ததஸ்தைர்யத்நத: கார்யம் ப்³ராஹ்மணாத்³யைர்முமுக்ஷுபி: ⁴ ।
ஶிவேதரஸுரத்⁴யாநம் ஶிவத்³வேஷ இதி ஶ்ருதி:॥ 82॥
ஸ த்³வேஷ:ஸர்வபுண்யாந்நி விநாஶயதி ஸர்வதா² ।
ஏதத்ப்ரப்⁴ரு’தயோ த்³வேஷா ப³ஹவ: பாபஹேதவ:॥ 83॥
தஸ்மாதே³தாத்³ரு’ஶை: பாபை: பச்யந்தே நரகே ஜநா: ।
தஸ்மாதே³தாத்³ரு’ஶைர்தோ³ஷைவிமுக்தா யே ப⁴வாத்³ரு’ஶா:॥ 84॥
॥ இதி ஶிவரஹஸ்யாந்தர்க³தே ஸூதப்ரோக்தம் ஶிவவிஶ்வாதி⁴க்யப்ரமாணம் ததா²
ஶிவத்³வேஷப்ரகாரவர்ணநம் ஸம்பூர்ணம் ॥
-॥ஶ்ரீஶிவரஹஸ்யம் உக்³ராக்²ய:ஸப்தமாம்ஶ: । அத்⁴யாய: 13 । 37-84॥

- .. shrIshivarahasyam ugrAkhyaH saptamAMshaH . adhyAyaH 13 . 37-84 ..

Notes:

Sūtaஸூத elucidates the Supremacy of Śivaஶிவ and enumerates the types of Śivadveṣa

ஶிவத்³வேஷ.

